
DAIM NTAWV QHIA NTU 1, NTU 1 TAU HLOOV KHO LAWM, THIAB NTU 2 TXOG 
COVID-19 RAU COV TSWV LAG LUAM 

 

Nyob rau hauv daim ntawv no, koj yuav pom daim npe ntawm cov lag luam uas tau kam rov 
qhib nyob rau hauv Washington’s Safe Start. Koj yuav nrhiav pom cov cai siv rau kev noj qab 
haus huv thiab kev nyab xeeb nyob rau hauv qhov kev ua hauj lwm cuam tshuam txog kev noj 
qab haus huv thiab kev nyab xeeb.  

Cim tseg tias ua ntej no cov kev lag luam yog qhov tseem ceeb los sis tau kev tso cai uas tsis 
muaj nyob rau hauv daim ntawv no. Daim npe cov lag luam tseem ceeb muaj nyob daim ntawm 
nov.  

Daim npe ntawm cov cheeb nroog nyob rau ntu tam sim nov muaj nyob nov. Nyob Proclamation 
20-25.4, muaj ntau yam kev tsim khoom muag tuaj yeem qhib tau nyob rau Ntu 1 Uas Tau Hloov 
Kho Lawm. Txawm li cas los, qee cov cheeb nroog yuav hla ncaj nraim mus rau Ntu 2. Dhau li 
no lawm, daim ntawv no yuav muaj ntaub ntawv qhia txog Ntu 1, Ntu 1 Tau Hloov Kho Lawm, 
thiab Ntu 2, tab txawm tias thaum cov cai yuav zoo thooj li Ntu 1 Tau Hloov Kho Lawm thiab 
Ntu 2. 

  

COV KEV TSIM KHOOM MUAG LOS NTAWM NTU 

KEV TSIM VAJ TSEV 

Kev tsim vaj tsev suav nrog cov tsev ua lag luam, cov tsev nyob, thiab kev teeb tej chaw nyob 
ruaj khov. Kev tsim vaj tsev yuav nrog kev kho tsev, rov tawm qauv dua thiab kho kom zoo 
nkauj.  

Kev tso cai tsim vaj tsev yag tag los suav nrog kev tsim vaj tsev uas raug siv rau kev lag luam, 
kev ua hauj lwm rau zej tsoom, thiab kev pab chaw nyob rau tus khwv tau nyiaj tsawg; thiab ua 
hauj lwm los pov thaiv kom txhob kim sij hawm, kho tej qhov puas, los sis kho tej yam yuav 
phom sij. 

Kev tsim kho vaj tsev uas tau kev tso cai tshiab feem ntau lawm yog chaw thiab txhuam uas tsis 
yog kev lag luam. 

Ntu 1 – Cov hauj lwm khoos kas uas yeej muaj los lawm uas yav tag los tsis tau kev tso cai kom 
ua mus ntxiv. Txhawm rau kom “muaj,” txoj hauj lwm khoos kas yuav tsum muaj ntawv tso cai 
los sis muaj ntawv cog lus.  

Ntu 1 Hloov Kho Lawm thiab Ntu 2 – Txhua yam kev tsim vaj tsev rov ua txuas mus tau. 

 

COV UA HAUJ LWM PAB CUAM 

Cov Ua Hauj Lwm Pab Cuam suav nrog cov ua hauj lwm tuav ntaub ntawv, cov kws lij choj, 
cov kws tawm qauv vaj tsev, cov kws ua vaj tsev, cov tawm tswv yim fab nyiaj txiag, ntaub 

ntawv tev naus laus yis, cov chaw muag kev tuav pov hwm, cov ua hauj lwm npaj them se, thiab 
lwm yam hauj lwm ua hauv tsev hauj lwm uas pab rau cov qhua.  

Ntu 2 – Txhua cov hauj lwm pab cuam uas yav tag los tsis tau kev tso cai los sis pom tias tseem 
ceeb tso cai ua mus ntxiv.  

 

COV KEV PAB CUAM HAUV TSEV/NTAWM QHOV CHAW NYOB 

Cov kev pab cuam hauv tsev ntawm qhov chaw nyob suav nrog cov neeg muab kev pab cuam 
teeb chaw nyob xws li cov neeg pab tu me nyuam, cov neeg tu tsev, cov neeg ua zaub mov noj, 
cov neeg ua noj ua haus thiab cov ua hauj lwm kav tswj yim neeg. Nws yuav tsis suav nrog cov 
neeg ua hauj lwm txiav nroj, tus uas tau txais nyiaj them los ntawm kev tu tej vaj ib ncig tsev 
thiab cov neeg kho ub no ib ncig tsev, los sis cov neeg ua hauj lwm tu neeg mob hauv tsev. 

Ntu 2 – Tuaj yeem ua txuas mus ntxiv cov kev pab cuam hauv tsev/ntawm qhov chaw nyob. 

 

COV KEV PAB CUAM TUS KHEEJ 

Cov kev pab cuam tus kheej suav nrog cov neeg pleev ntsej muag zoo nkauj, cov kws tu plaub 
hau, cov kws txiav plaub hau, cov kws kho ntsej muag zoo nkauj, cov kws li pob ntxau, cov kws 
ua rau tes, cov kws ua rau tes zoo nkauj, cov kws rho plaub muag, cov kws ua kom ntsej muag 
zoo nkauj mus ib txhis, thiab cov kws kos dua rau ib ce. 

Ntu 1 Tau Hloov Kho Lawm – Cov kev pab cuam ntiag tug tuaj yeej rov ua txuas mus tau li 
ntawm 25 feem pua ntawm lub tsev ua hauj lwm uas muaj neeg nyob puv. 

Ntu 2 – Cov kev pab cuam ntiag tug tuam yeej rov ua txuas mus tau li ntawm 50 feem pua 
ntawm lub tsev ua hauj lwm uas muaj neeg nyob puv. 

 

KHO TEJ KHOOM IB NCIG VAJ TSEV THIAB TEJ VAJ ZOO NKAUJ 

Kho tej khoom ib ncig vaj tsev thiab tej vaj zoo nkauj suav nrog kev ua tej nroj ib ncig tsev, kev 
saib xyuas tej ntoo thiab tej nroj cog zoo nkauj, kev txhuam thiab tu qhov rais, kev tu qaum tsev, 
thiab kev saib xyuas kho tej ib ncig tsev, thiab txhua yam kev ua hauj lwm uas zoo thooj li hais 
los no. 

Ntu 1 – Tuaj yeem rov ua mus ntxiv tau txhua yam kev kho tej khoom ib ncig vaj tsev thiab tej 
vaj tsev thiab tej vaj zoo nkauj. 

 

COV TSEV NOJ MOV 

Cov tsev noj mov suav nrog rau cov tsev uas mus zaum noj sab hauv li ib txwm, cov ua hauj 
lwm muag khoom noj tam sim, tsheb muag khoom noj ntawm chaw thiab hloov chaw tau thiab 
lwm cov chaw npaj khoom noj, suav nrog rau tab sis tsis txwm rau, cov tsev noj mov hauv tsev 
tos qhua thiab cov chaw ua noj hauv tsev hauj lwm, chaw haus kas fes, thiab cov chaw ua hauj 

lwm tshwj xeeb uas muaj chaw ua dej qab zib tsis muaj cawv; cov chaw ua dej qab zib, cov tsev 
muag khoom rau zej tsoom, thiab lwm cov lab luam muag khoom uas muaj yam muaj cawv. 

Ntu 1 – Tsuas yog nqa tawm thiab xa raws qhov tau kev tso cai xwb. 

Ntu 1 Tau Hloov Kho – Kev tawm mus noj mov sab nrauv tuaj yeem rov ua tau li ntawm  
50 feem pua ntawm qib qhov muaj neeg nyob puv. Cov rooj yuav muaj ciam pub nyob tau tsib 
tus qhua los sis tsawg dua ntawd. Hom zaum li hauv tsev haus cawv yuav tsis tso cai. 

Ntu 2 – Kev noj mov hauv tsev tuaj yeej rov ua txuas mus tau li ntawm 50 feem pua ntawm lub 
tsev ua hauj lwm uas muaj neeg nyob puv. Kev noj mov hauv tsev tsuas pub li ntawm 50 feem 
pua ntawm qhov puv nkaus. Cov rooj yuav muaj ciam pub nyob tau tsib tus qhua los sis tsawg 
dua ntawd. Hom zaum li hauv tsev haus cawv yuav tsis tso cai. 

Ntu 3 – Kev noj mov hauv tsev thiab sab nrauv tuaj yeem nce mus txog 75 feem pua ntawm 
qhov nyov puv nkaus. Cov rooj yuav nce tau mus txog 10 tus qhua los sis tsawg dua ntawd. Kev 
zaum li hauv tsev haus cawv tuaj yeem nce mus txog 25 feem pua raws cov rooj uas muaj. 

 

COV KHW MUAG KHOOM ME 

Cov khw muag khoom me muag khoom siv ua hauj lwm tseem ceeb xws li cov khw muag 
khoom noj, kiab khw loj thiab cov khw muaj tej khoom pab kev yooj yim; khw muag qee hom 
dej cawv, tshuaj xas, thiab khw muag luam yeeb; khw muag khoom tsim vaj kho tsev, khw muag 
khoom siv hauv chaw ua hauj lwm, khw muag khoom kho tsheb, khw muag khoom pub tsiaj, 
thiab cov khw muag khoom ua vaj thiab cov khw muag khoom siv hluav taws xob. 

Cov khw muag khoom me muaj tej khoom tsis tseem ceeb heev xws li cov khw muag "thawv rau 
khoom loj" cov khw muag khoom ua chav tsev loj, cov khw muag khoom kis las, cov khw muag 
khaub ncaws, thiab lwm yam chaw siv pauv lag luam ntawm zej tsoom. 

Ntu 1 – Cov khoom muag me uas tsis tseem ceeb heev tuaj yeem rov muag mus ntxiv uas yog 
nqa ntawm ntug kev thiab kev yuav raws is taws nev (e-commerce). Khw muag khoom me yam 
tseem ceeb tuaj yeem rov muag mus ntxiv li ntawm 30 feem pua ntawm qhov lub tsev muaj puv. 

Ntu 1 Tau Hloov Kho Lawm – Khw muag khoom me uas tsis tseem ceeb heev rov muag txuas 
mus tau li ntawm 15 feem pua ntawm qhov lub tsev muaj puv. Khw muag khoom me muag yam 
tseem ceeb tuaj yeem muag mus ntxiv li ntawm 30 feem pua ntawm qhov lub tsev muaj puv. 

Ntu 2 – Txhua lub khw muag khoom me yam tseem ceeb tuaj yeem rov muag mus ntxiv li 
ntawm 30 feem pua ntawm qhov lub tsev muaj puv. 

 

KEV TSIM KHOOM MUAG 

Kev tsim khoom muag suav nrog rau txhuam yam kev ua hauj lwm xws li kev tsim los sis kev 
dhos. 

Ntu 2 – Kev tsim khoom muag tej yam tsis tseem ceeb heev tuaj yeem ua tau txuas mus ntxiv. 

KEV MUAG TSHEB THIAB NKOJ 

Kev muag tsheb thiab nkoj suav nrog rau kev muag cov tsheb me, tsheb thaum khoom, tsheb tub, 
thiab cov tsheb maus taus; cov ORV, cov ATV, cov UTV, thiab cov WATV, cov nkoj yacht, cov 
nkoj pontoon, cov nkoj zoo nkauj sail auxiliary, thiab lwm cov nkoj siv tshuab; thiab txhua yam 
tsheb uas siv tshuab. 

Ntu 1 – Cov kev muag tsheb thiab nkoj tuaj yeem rov muag txuas mus ntxiv. 

 

LWM YAM KEV TSIM KHOOM MUAG 

Cov kev ntxuav tsheb – Cov kev ntxuav tsheb tuaj yeem rov ua mus ntxiv nyob rau Ntu 1. 

Nom Tswv Cov Kev Pab Cuam – Nom tswv cov kev pab cuam yog qhov tseem ceeb thiab tuaj 
yeem ua tau nyob rau txhua ntu, los sis yam tsis tseem ceeb heev thiab tuaj yeem ua tau nyob rau 
Ntu 3. 

Kev Txiav Plaub Tsiaj – Nyob Rau Ntu 1 Tau Hloov Kho, kev txiav plaub tsiaj tuaj yeem ua 
mus ntxiv li ntawm 25 feem pua ntawm lub tsev uas ua hauj lwm puv nkaus; nyob rau Ntu 2, kev 
txiav plaub tsiaj tuaj yeem nce mus txog 50 feem pua ntawm lub tsev uas ua hauj lwm puv 
nkaus. 

Kev Coj Tsiaj Mus Taug Kev Ua Si – Kev coj tsiaj mus taug kev ua si yuav ua tau mus ntxiv 
nyob rau Ntu 1. 

Kev Kav Tswj Vaj Tsev thiab Kev Muag Tej Tsev Xauj – Kev kav tswj vaj tsev thiab cov kev 
muag tej tsev xauj yog qhov tseem ceeb thiab tuaj yeem ua tau txhua ntu. 

Cov Kev Ua Ub No Lom Zem – Kev ua hauj lwm ub no tsim kev lom zem suav nrog rau qee 
hom kev ua ub no uas tau kev tso cai nyob rau Ntu 1, thiab lwm cov uas yuav tsum tau tos kom 
txog thaum cov ntu tuaj tom qab. 

Cov Tsev Saib Ntawv, Cov Tsev Khaws Qub Txeeg Qub Teg, thiab Cov Tsev Saib Yeej Yaj 
Kiab – Ntu 3; cov tsev saib ntawv tuaj yeem ua mus ntxiv nyob rau Ntu 2. 

 

COV CAI YUAV TAU UA TXOG KEV NOJ QAB HAUS HUV THIAB KEV NYAB XEEB 

Muaj ntau cov chaw tsim khoom muaj cov cai yuav tau ua tshwj xeeb rau kev nyab xeeb. Rau 
kev paub ntxiv txog ntawm cov cai yuav pom nyob rau hauv Tswv Xeeb lub vas sab. Dhau li no 
lawm, thov sab laj nrog Washington Department of Health lub vas sab rau lus qhia ntxiv txog 
kev noj qab haus huv. 

 

Cov cai hauv qab no yog yam nquag siv nyob rau ntau cov chaw tsim khoom  
hauv daim ntawv no: 

1. Txhua cov lag luam muaj txoj cai los tswj kev nyab xeeb thiab kev noj qab haus huv 
ntawm lub tsev ua hauj lwm raws li lub xeev thiab tsoom fwv kev cai lij choj thiab cov 

cai hais txog kev nyab xeeb thiab kev noj qab haus huv rau ntau hom chaw ua hauj lwm 
uas muaj kev pheej hmoo. 
 

2. Cov tswv hauj lwm yuav tsum ua nkom ntseeg siab tias ua lag luam mus raws li cov cai 
tseem ntawm L&I COVID-19 los pov thaiv cov neeg ua hauj lwm. Tshwj Xeeb Tshaj:  
 
a) Muab kev qhia rau cov neeg ua hauj lwm txog ntawm kab mob khaus laus nas vais 

lav ua hom lus uas lawv nkag siab zoo tshaj plaws thiab qhia txog txoj hauv kev los 
pov thaiv kev sib kis thiab qhia txog tswv hauj lwm cov cai hais txog kab mob 
COVID-19. 
 

b) Ua kom ntseeg tias txhua tus neeg ua hauj lwm (thiab cov qhua) nyob sib nrug yam 
tsawg kawg li ntawm rau feet nyob rau kev ua hauj lwm sib cuam tshuam txhua lub 
sij hawm. Thaum muaj qhov tsis tuaj yeem nyob sib nrug ntawm qee txoj hauj lwm, 
yuav tau ua lwm yam kev pov thaiv, xws li kev siv qhov los sib quas, txo neeg ua 
hauj lwm los sis cov qhua kom tsawg los sis muab cov cheeb tsam ntawd thaiv, muab 
kem thiab muab cov neeg ua hauj lwm cais ua sij hauj lwm.  

 
c) Muab cov cuab yeej pov thaiv tus kheej (PPE) rau cov neeg ua hauj lwm hnav los sis 

rau thiab tsis txam nqi rau txhua tus neeg ua hauj lwm xws li cov hnab looj tes, tsom 
iav thaiv qhov muag, cov thaiv ntsej muag thiab cov ntaub npog qhov ncauj qhov 
ntswg raws qhov phim siv los sis rau siv ua txoj hauj lwm. Qhov no yuav tsis siv rau 
cov neeg ua hauj lwm pab cuam hauv tsev/ntawm qhov chaw nyob. 

 
Txhua tus neeg yuav tsum siv ntaub npog qhov ncauj qhov ntswg nyob rau ntawm 
txoj hauj lwm tshwj tsis yog lawv ho muaj kev pov thaiv nyob kev kis kab mob nyob 
rau qib zoo tshaj lawm raws li nyob hauv Department of Labor & Industries. Qhov no 
yuav tsis siv rau tus neeg ua hauj lwm uas ua ib leeg hauv ib lub chav hauj lwm, hauv 
tsheb, los sis ntawm txoj hauj lwm; yog tias tus neeg ua hauj lwm yog neeg lag ntseg 
los sis hnov lus tsis zoo, los sis sib tham nrog lwm tus neeg uas siv hom lus piav tes 
thiab ua yeeb yam piav qhia los ntawm ncauj rau kev sib txuas lus; los sis tus neeg ua 
hauj lwm uas muaj yam ntxwv mob los sis xiam oob qhab kev siv daim ntaub npog 
ntsej muag los sis npog qhov ncauj qhov ntswg yuav tsis phim rau. 
 
Saib rau Cov Cai Siv Ntaub Npog Qhov Ncauj Qhov Ntswg thiab Ntaub Npog Ntsej 
Muag kom paub meej ntxiv. Ntaub npog ntsej muag muaj lus piav qhia nyob rau hauv 
Department of Health guidance, 
https://www.doh.wa.gov/Portals/1/Documents/1600/coronavirus/ClothFacemasks.pdf 
 

d) Yuav tau nquag ntxuav tes thiab hloov kho tej chaw ntxuav tes thiab ua kom ntseeg 
tias muaj khoom siv txaus. Siv cov hnab looj tes uas siv tag pov tseg rau qhov chaw 
uas nyab xeeb thiab phim siv los pov thaiv kev sib kis kab mob nyob rau tej khoom 
siv los sis tej khoom uas sib qiv siv.  

e) Teeb tsa sij hawm tu vaj tsev uas suav nrog nquag tu thiab tua kab mob rau tej chaw 
uas nquag kov tas li.  

 
f) Ntsuam saib cov neeg ua hauj lwm puas muaj tsos mob/yam ntxwv mob COVID-19 

thaum pib sij hauj lwm. Ua kom ntseeg siab tias cov neeg ua hauj lwm uas muaj mob 
yuav tsum nyob tsev los sis mus tsev tam sim yog tias lawv hnov los sis zoo li tsis xis 
neej. Kaw txhua qhov chaw uas muaj neeg ua hauj lwm ntxim li mob los sis paub tias 
mob COVID-19 tau ua hauj lwm, tau kov cov chaw, thiab lwm yam kom txog thaum 
qhov chaw thiab tej khoom raug tu tua kab mob huv lawm. Coj raws li cov lus qhia 
kev tu kom huv uas teeb tseg los ntawm CDC los tswj kom huv thiab tua kab mob.  

 
g) Lo daim paib rau ntawm qhov chaw nkag mus rau lub lag luam kom txhua tus qhua 

kom mus rau hauv lub khw pom thiab paub tam sim txhawb ua kom cov qhua rau 
ntaub npog qhov ncauj qhov ntswg. Cov tswv lag luam yuav tsum tau txhawb cov 
qhua kom rau daim ntaub npog ntsej muag, txhawm rau los pov thaiv lawv cov neeg 
ua hauj lwm.  

 
3. Tus neeg ua hauj lwm tuaj yeem tsis kam mus ua hauj lwm nyob rau qhov chaw uas tsis 

nyab xeeb, suav nrog rau cov phom sij uas tsim los ntawm COVID-19. Raws kev cai lij 
choj, tus tswv hauj lwm tsis tuaj yeem kev nqis tes tawm tsam tus neeg ua hauj lwm uas 
ua hauj lwm kom tau txais kev nyab raws li raug pov thaiv los ntawm cai lij choj hais yog 
tias tus neeg ua hauj lwm qhov tsis kam yeej muaj raws li qee cov cai tshwj xeeb.  
 
Cov neeg ua hauj lwm tus uas xaiv tshem lawv tus kheej tawm ntawm lub chaw ua hauj 
lwm vim lawv tsis ntseeg tias nyab xeeb los ua hauj lwm vim qhov pheej hmoo ntawm 
kab mob COVID-19 sib kis yuav mus siv tau qee cov txiaj ntsig kev so hauj lwm los sis 
kev pooj hauj lwm.  
 
Tus tswv hauj lwm yuav tsum pab them rau cov neeg uas muaj kev pheej hmoo siab raws 
li Proclamation 20-46 nrog rau lawv cov hauv kev xaiv mus siv tau tus tswv hauj lwm 
cov hnub so uas muaj los sis cov txiaj ntsig poob hauj lwm yog tias kev npaj ua hauj lwm 
nyob rau lwm txoj hauv kev tsis muaj li lawm. 


